
ХУЛОСА 

оид ба натиҷаи аудити мутобиқат ва молиявии Хадамоти алоқаи назди 

Ҳукумати Ҷумҳурии Тоҷикистон ва сохторҳои тобеи он 

барои давраи соли 2025. 
 

1. Хулосаи Палатаи ҳисоби Ҷумҳурии Тоҷикистон мутобиқи 

муқаррароти моддаҳои 1, 7, 30 ва 41 Қонуни Ҷумҳурии Тоҷикистон “Дар 

бораи Палатаи ҳисоби Ҷумҳурии Тоҷикистон” аз рӯйи натиҷаи 

чорабиниҳои аудиторӣ дар Хадамоти алоқаи назди Ҳукумати Ҷумҳурии 

Тоҷикистон, ҶСК “Тоҷиктелеком” ва сохторҳои тобеи он, КВД “Маркази 

мутобиқати электромагнитӣ ва радиомониторинг” таҳия гардида, дар 

ҷаласаи ҳайати мушвараи Палатаи ҳисоб баррасӣ ва тасдиқ карда 
шудааст. 

1.1. Хадамоти алоқаи назди Ҳукумати Ҷумҳурии Тоҷикистон 

(минбаъд-Хадамот) дар асоси қарори Ҳукумати Ҷумҳурии Тоҷикистон аз 
11 майи соли 2011 №252 дар заминаи Хадамоти давлатии назорат ва 

танзим дар соҳаи алоқа ва иттилоотонӣ, Сарраёсати алоқа ва 

иттилоотонии собиқ Вазорати нақлиёт ва коммуникатсияи Ҷумҳурии 

Тоҷикистон таъсис дода шуда, Низомномаи он тасдиқ гардидааст. 

1.2. Дар соли 2025 Хадамоти алоқа тибқи нақшаҳои корӣ ба татбиқ 

намудани ислоҳот дар соҳаи алоқа, ҷиҳати ҷалби бештари 

сармоягузориҳои хусусӣ ба инфрасохтори рақамӣ ва таҳкими рақобат дар 

соҳаи телекоммуникатсия баҳри арзон, босифат ва саривақт амалӣ 

намудани хизматрасониҳои соҳаи алоқа, инчунин таҳвили маълумот, 

таъсиси шабакаҳои нақлиётии баландсуръати нахи нурӣ ва насби 

таҷҳизотҳои алоқа 17019 адад истгоҳҳои базавӣ, 1499 километр хати нахи 

нурӣ кашида шуда, дар шабакаҳои алоқаи барқӣ 9642 адад гурӯҳи 

аккумуляторҳо, 3276 адад дизелгенераторҳо ва 485 адад панелҳои офтобӣ 

мавриди истифодабарӣ қарор дода шуда ва суръати интернети собит дар 
соли 2025 аз 30 Мбит/с ба 40,42 Мбит/с расонида шудааст. 

1.3. Яке аз омилҳои паст будани сифати интернети мобилӣ дар 
мамлакат ин дар 5 соли охир 10 баробар (аз 3 Гбайт ба 30 Гбайт) зиёд 

гардидани талабот ба интернет маҳсуб ёфта, сарборӣ дар истгоҳҳои 

базавӣ ба бор овардааст. 

1.4. Дар ҳудуди ҷумҳурӣ шумораи умумии муштариёни пайвастшуда 

ба шабакаҳои алоқаи барқӣ 8,2 миллион (8 млн. дар соли 2024) нафарро 

ташкил медиҳад, ки аз ин теъдод 7,8 миллион муштариёни умумии алоқаи 

мобилӣ ва 5,9 миллион муштариёни фаъоли алоқаи мобилӣ буда, 

шумораи умумии истифодабарандагони интернети мобилӣ ва собит 5,2 
миллион (4,5 млн. дар соли 2024) ададро дар бар мегирад, ки аз ин шумора 

5,1 миллион нафар муштариёни интернети мобилӣ мебошанд. Дар 

маҷмӯъ, интернет дар ҷумҳурӣ аз ҷониби 6 ширкати хизматрасониҳои 

алоқаи мобилӣ ва 30 ширкати хизматрасониҳои алоқаи собит таъмин 
гардида истодааст. 

1.5. Шумораи умумии субъектҳои иҷозатномадор дар соҳаи алоқа, 

ҳамагӣ 97 ададро ташкил медиҳанд, ки бо 251 иҷозатномаҳо фаъолият 

доранд. Аз шумораи умумии иҷозатномаҳои зикршуда дар соли 2025 

ҳамагӣ 56 адад иҷозатнома ба 40 субъекти хоҷагидор дода шуда, аз ин 

ҳисоб ба буҷети давлатӣ 80100,0 сомонӣ маблағ ворид гардида, дар соли 

ҳисоботӣ 25 адад иҷозатномаҳо мӯҳлаташон ба итмом расида, аз ин 13 

адад иҷозатномаи нав гирифтанд ва бинобар сабаби аз тарафи 

субъектони хоҷагидор иҷро нагардидани шарту талаботҳои иҷозатномавӣ 

ва бо дархости онҳо 58 адад иҷозатномаҳо бекор карда шуданд. 

1.6. Мутобиқи нишондиҳандаҳои асосии иқтисодии корхонаҳои 

зерсохтори Хадамоти алоқа дар якҷоягӣ бо операторон ва провайдерони 

хусусӣ бармеояд, ки дар соли 2025 даромади умумии соҳаи алоқа 5 

миллиарду 102 миллиону 421 ҳазору 349 сомониро ташкил намуда, нисбат 

ба ҳамин давраи соли 2024 (4 миллиарду 333 миллиону 274 ҳазору 496 

сомонӣ) 17,7% фоиз зиёд шудааст. 

1.7. Таҳлилҳо нишон дод, ки дар соли 2025 шумораи муштариёни 

алоқаи мобилӣ дар маҷмуъ теъдоди 7807332 ададро ташкил дода, аз он 
теъдоди 5880124 адад муштариёни фаъол ва теъдоди 1927208 адад 

муштариёни ғайрифаъол мебошанд. Нишондоди дарҷгардида нисбат ба 

соли 2024 ба теъдоди 69668 адад коҳиш ёфта, теъдоди муштариёни фаъол 
418969 адад афзоиш ёфтааст.  

1.8. Дар ҷадвали зерин ҳиссаи ширкатҳо дар соли 2025 аз рӯи 

муштариёни алоқаи мобилӣ нишон дода шудааст: 

Шумораи умумии муштариёни алоқаи мобилӣ 
дар соли 2025 аз рӯйи ширкатҳо

1.9. Шумораи умумии муштариёни интернет дар маҷмуъ соли 2025 
теъдоди 5230913 ададро ташкил дода, аз он теъдоди 5122186 адад 

муштариёни интернети мобилӣ ва теъдоди 108727 адад муштариёни 

интернети ноқилӣ  (кабелӣ) мебошанд. Нишондоди дарҷгардида нисбат 
ба соли 2024 теъдоди 364176 адад афзоиш ёфтааст. 

1.10. Дар ҷадвали зерин ҳиссаи ширкатҳо дар соли 2025 аз рӯйи 

муштариёни интернети мобилӣ нишон дода шудааст: 

 
1.11. Шумораи муштариёни алоқаи мобилӣ дар соли 2025 аз руи 

ширкатҳо: 
 
№ 

 

Операторони алоқаи 

мобилӣ 

Номгӯи ширкатҳо 
 

Шумораи 
муштариёни 

алоқаи 

мобилии умумӣ 

Шумораи 
муштариёни 

алоқаи 
мобилии 
фаъол 

Шумораи 
муштариёни 
интернети 

мобилӣ 
 

 
1. 

 

ҶСП “Индиго 

Тоҷикистон”  Tcell 
 

 
       2 446 091 

 
     1 820 068 

 
       1 573 229 

2. ҶСП “ТТ-Мобайл”  
(Мегафон) 
 

       2 274 097      2 064 269        1 872 189 

3. ҶСП “Вавилон        1 842 508      1 121 949           985 706 

Шумораи умумии муштариёни интернети 
мобилӣ дар соли 2025 аз рӯйи ширкатҳо

ҶСП Индиго Тоҷикистон ҶДММ Таком ҶСП ТТ Мобайл

ҶСП Вавилон Мобайл Анор ҶДММ Тоҷикмобайл ҶСП О МОБАЙЛ



4 

Мобайл” 
 

4. ҶДММ “Таком”  
(Zet Mobile) 
 

          729 525         438 382           352 041 

5. ҶСП “О мобайл” 
 

          369 227         294 714           218 020 

6. Анор    ҶДММ 

“Тоҷикмобайл”  
 

          145 884         140 742           121 001 

 Ҳамагӣ: 
 

       7 807 332      5 880 124        5 122 186 

1.12. Дар ҷадвалҳои зерин шумораи умумии муштариёни интернет ва 

алоқаи мобилӣ дар муқоиса бо солҳои 2024-2025 нишон дода шудааст: 

 
 

1.13. Шумораи умумии муштариёни алоқаи мобилӣ ва муқоисаи он 

дар давраи солҳои 2024-2025  

он дар давраи солҳои 2024-2025

1.14. Инчунин мутобиқи муқаррароти бобҳои 2, 7 ва 11 Қонуни 

Ҷумҳурии Тоҷикистон “Дар бораи дигар пардохтҳои ҳатмӣ ба 

буҷет” аз 28.07 соли 2006, №197 дар Хадамоти алоќа барои тақсим 

ва истифодабарии захираҳои радиобасомадҳо аз субъектҳои 

хоҷагидорӣ, хироҷ барои бақайдгирии давлатии воситаҳои 

радиоэлектронӣ ва дастгоҳҳои баландбасомад, барои додани 

иҷозати истифодаи спектри радиобасомад ва пардохт барои 

истифодаи спектри радиобасомадро, ки меъёр ва намудҳои онҳо, 

тибқи замимаҳои 1, 11 ва 17 қарори Ҳукумати Ҷумҳурии Тоҷикистон 

аз 02.11.2007, №546 “Дар бораи тасдиқ намудани меъёрҳои хироҷҳо 

барои анҷом додани амалҳои аз ҷиҳати ҳуқуқӣ муҳим ва пардохтҳо 

барои додани иҷозат оид ба истифодаи захираҳои табиӣ ё дигар 

захираҳои мавҷуда” муайян карда шудааст, барои ба буљет пардохт 
кардан амал менамояд. 

1.15. Тањлилҳо нишон дод, ки мутобиқи боби 58 қарори 

Ҳукумати Ҷумҳурии Тоҷикистон «Оид ба тасдиқи Низомнома дар 

бораи хусусиятҳои иҷозатномадиҳї ба баъзе намудҳои фаъолият» аз 

03.04 соли 2007, №172, Хадамоти алоқа ҳамчун мақомоти 

иҷозатдиҳанда дар соҳаи алоқаи барқї муқаррар гардида, 

фаъолияти иҷозатномадоронро назорат менамояд. Тибқи банди 7 

қарори зикргардида иҷозатномадор уњдадор аст дар ҳар як семоҳа 

ба мақомоти ваколатдор ҳисоботи молиявию оморї аз рӯйи 

шаклҳои муқарраргардида пешниҳод намояд. Аз ин лиҳоз, талаботи 

зикршуда аз тарафи иҷозатномадорон риоя гардида, тибқи шаклҳои 

муқарраргардидаи оморї ба Хадамоти алоқа ҳисоботҳо пешниҳод 

карда мешаванд. Дар ин асос, аз тарафи Хадамоти алоқа оиди иҷрои 

банди 28 қарори мазкур ҷиҳати ба буҷет пардохт намудани хироҷ ба 

андозаи 2,5 фоиз аз даромади иҷозатномадор назорат бурда 
мешавад. 

1.16. Аз рўйи маълумотњои пешнињоднамудаи оморї муайян гардид, 

ки ширкатњои иҷозатномадорон, аз љумла; ЉСП «Индиго Т» аз њисоби 

хирољ ба њолати 01.01 соли 2025 ба маблағи 3640224,80 сомонӣ дар назди 

буҷет қарздор буда, дар давраи аудитшаванда аз рўйи њисоботњои 
пешнињоднамудаи даромади Љамъият ба маблаѓи 27110982,0 сомонї ба 

буљет хироҷ пардохт намуда ба ҳолати 01.01 соли 2026 қарздории ҷамъият 

маблағи 6151273,38 сомонӣ мебошад. 
1.17. ЉСП «Вавилон М» аз њисоби хирољ ба њолати 01.01 соли 2025 

маблаѓи 1047975,40 сомонї дар назди буљет ќарздор буда, дар давраи 
аудитшаванда аз рўйи њисоботњои пешнињоднамудаи даромади Љамъият 

ба маблаѓи 13937682,50 сомонї ба буљет хироҷ пардохт намуда ва ба 

ҳолати 01.01 соли 2026 қарздории ҷамъият маблағи 1358196,0 сомониро 

ташкил медиҳад. 
1.18. ЉСП «ТТ Мобайл» аз њисоби хирољ ба њолати 01.01 соли 2025 

маблаѓи 13435801,41 сомонї дар назди буљет ҳақдор буда, дар давраи 
аудитшаванда аз рўйи њисоботњои пешнињоднамудаи даромади Љамъият 

ба маблаѓи 57733801,41 сомонї ба буљет хироҷ пардохт намуда, ба ҳолати 

01.01 соли 2026 қарздории ҷамъият маблағи 14181800,0 сомонӣ мебошад. 
1.19. Дар рафти гузаронидани аудит муайян гардид, ки Хадамоти 

алоќа дар назди ҶСП “ТТ мобайл” ба маблаѓи 14181800,0 сомонї 
ќарздор набуда, дар асл тибќи санади муќоисавї аз 31.12 соли 2025 
ба њолати 01.01 соли 2026 маблаѓи 745600,0 сомонї ќарздор мебошад ва 
бинобар нодуруст тартибдодани санадњои муќоисавї аз њисоби 

њаќдории ё фоидаи ҶСП “ТТ мобайл” маблаѓи (14181800,0-745600,0)= 
13436200,0 сомонї тањр гардида, ба фоидаи Хадамоти алоќа барќарор 
карда шуд. 

1.20. ЉСП «О Мобайл» аз њисоби хирољ ба њолати 01.01 соли 2025 
маблаѓи 159889,65 сомонї дар назди буљет ќарздор буда, дар давраи 
аудитшаванда аз рўйи њисоботњои пешнињоднамудаи даромади Љамъият 

ба маблаѓи 2296707,43 сомонї ба буљет хироҷ пардохт намуда, ба ҳолати 

01.01 соли 2026 қарздории ҷамъият маблағи 295210,14 сомонӣ ташкил 

медиҳад. 
1.21. ЉДММ «Таком» аз њисоби хирољ ба њолати 01.01 соли 2025 

маблаѓи 4911104,39 сомонї дар назди буљет ќарздор буда, дар давраи 

аудитшаванда ҷамъият аз рўйи њисоботњои пешнињоднамудаи даромади 

ба маблаѓи 1930546,97 сомонї ба буљет хироҷ пардохт намуда, ба ҳолати 

01.01 соли 2026 қарздории ҷамъият маблағи 6923023,32 сомонӣ бааст. 

1.22. ҶДММ «Тоҷикмобайл» аз њисоби хирољ ба њолати 01.01 соли 

2025 маблаѓи 3333,36 сомонї дар назди буљет ҳақдор буда, дар давраи 
аудитшаванда аз рўйи њисоботњои пешнињоднамудаи даромади Љамъият 

ба маблаѓи 839831,0 сомонї ба буљет хироҷ пардохт намуда, ба ҳолати 

01.01 соли 2026 қарздории ҷамъият маблағи 107080,30 сомониро ташкил 

медиҳад. 

1.23. Дар рафти аудит Раёсати танзим ва назорати Хадамоти алоќа 
вазифадор карда шуд, ки бањри дурусти ва сариваќт пешнињод намудани 
њисоботи иљозатномадорон, инчунин пардохт гардидани маблаѓи хирољ 
ба буљет фаъолиятро пурзур намоянд. 

1.24. Хадамот ба сохтори буҷети ҷумҳуриявӣ дохил буда, тартиби 

маблағгузории он дар 7 смета, аз ҷумла сметаи хароҷотии маблағҳои 

буҷетии дастгоҳи марказӣ, субсидия, вилоятҳои Суғд, Хатлон, ВМКБ, 

шаҳри Кӯлоб ва сметаи даромад ва хароҷотии махсуси буҷетӣ ба нақша 
гирифта шудааст. 

1.25. Субсидия ҳамасола дар мувофиқа бо Вазорати молияи Ҷумҳурии 

Тоҷикистон барои пардохти маблағи хизматрасонии алоқаи муштариён 

имтиёздор (собиқадорони амалиётҳои ҳарбӣ, оилаҳои дорои маҷруҳӣ то 

16 сола ва нафақахӯрони танҳо, маҷруҳони гурӯҳи 1 ва 2, хизматчиёни 

ҳарбӣ, вакилони халқ, судяҳо ва маҷруҳони садамаи Чернобил) ҷудо 
карда мешавад. 

1.26. Сметаҳои даромад ва хароҷотии Хадамот ва бахшҳои он дар 

мувофиқа бо Сарраёсати буҷети давлатии Вазорати молияи Ҷумҳурии 

Тоҷикистон тасдиқ карда шуда, аз ҷониби Сарраёсати хазинадории 

марказии Вазорати молияи Ҷумҳурии Тоҷикистон аз ҳисоби буҷети 

ҷумҳуриявӣ маблағгузорӣ гардидааст. 

1.27. Сметаи хароҷотии маблағҳои буҷетии дастгоҳи марказии 

Хадамот дар аввали соли 2025 аз рӯйи 12 гурӯҳбандии иқтисодии буҷетӣ 

ба маблаѓи 2479,6 ҳазор сомонї пешбинӣ гардида, бо назардошти 

тағйироту иловаҳо дар давоми соли молиявї наќшаи аниќшуда маблаѓи 

2742,1 ҳазор сомонӣ ва харољотњои воқеї маблаѓи 2613,6 ҳазор сомонї ё 

ба андозаи 95,3 фоизи нақшаи аниқшуда таъмин гардидааст. 

1.28. Сметаи хароҷотии маблағҳои буҷетӣ барои нигоҳдории 

бахшҳои Хадамот дар вилоятҳои Суғд, Хатлон, ВМКБ ва шаҳри Кӯлоб 

дар аввали соли 2025 аз рӯйи 9 гурӯҳбандии иқтисодии буҷетӣ 528,3 ҳазор 

сомонӣ пешбинӣ гардида, бо назардошти тағйироту иловаҳо ба маблағи 

533,2 ҳазор сомонӣ аниқ карда шуда, хароҷотҳои воқеӣ дар ин давра ба 

маблағи 447,6 ҳазор сомонӣ ё ба андозаи 83,9 фоиз таъмин гардидааст. 

1.29. Сметаи хароҷотии маблағҳои субсидия бо мақсади пӯшонидани 

хароҷотҳои муштариёни имтиёздор барои алоқаи барқӣ аз рӯйи 

гурӯҳбандии иқтисодии буҷетии 2411 “Ба корпоратсияҳои (ташкилотҳои) 

давлатӣ” ба маблағи 700,0 ҳазор сомонӣ пешбинӣ гардида, бо назардошти 

тағйироту иловаҳо ба маблағи 698,2 ҳазор сомонӣ аниқ карда шуда, ба 

қадри 99,7 фоиз таъмин гардидааст. 

1.30. Сметаи даромад ва хароҷотии маблағҳои махсуси буҷетӣ барои 

нигоҳдории дастгоҳи марказии Хадамот дар аввали соли 2025 аз рӯйи 

даромад ба нақша гирифта нашуда, аз рӯйи хароҷот тибқи 15 

гурӯҳбандии иқтисодии буҷетӣ ба маблағи 46000,0 ҳазор сомонӣ тасдиқ 

ва аниқ гардида, хароҷотҳои хазинавӣ бошад ба маблағи 54279,6 ҳазор 

сомонӣ ё ба андозаи 117,9 фоиз таъмин гардидааст. 

1.31. Даромади маблағҳои махсуси буҷетӣ аз ҳисоби рақамгузории 

фаъол, рақамгузории ғайрифаъол ва рақамгузории рамзҳо маблағи 

61346,6 ҳазор сомониро ташкил дода, ба суратҳисоби махсуси Хадамот 

дар Сарраёсати хазинадории марказии Вазорати молияи Ҷумҳурии 

Тоҷикистон ворид гардидааст. 

1.32. Тибқи талаботи моддаи 19 қонуни Ҷумҳурии Тоҷикистон “Дар 

бораи Буҷети давлатии Ҷумҳурии Тоҷикистон барои соли 2024” аз ҳисоби 

даромади маблағҳои махсус, яъне истифодабарии захираҳои 

рақамгузории бадастовардаи Хадамот ба қадри 60 фоиз ба даромади 

буҷети ҷумҳуриявӣ гузаронида мешавад. 

1.33. Дар соли 2025 хароҷотҳои маблағҳои махсуси Хадамот асосан 

барои пардохтҳои ҳатмӣ ба маблағи 32528,1 ҳазор сомонӣ ва иҷроиши 

корҳои таъмирию сохтмонӣ ба маблағи 18600,0 ҳазор сомонӣ равона 
гардидааст. 

1.34. Қайд кардан ба маврид аст, ки тибқи Протоколи маҷлиси 

Ҳукумати Ҷумҳурии Тоҷикистон аз 15 январи соли 2013 ва қарори 

Ҳукумати шаҳри Душанбе аз 27 майи соли 2014, №233 ба Хадамоти алоқа 

барои дар заминаи бинои маъмурии “Почтаи тоҷик” сохта ва ба истифода 

додани сохтмони “Маҷмааи биноҳои маъмурии Хадамоти алоқа” иҷозат 
дода шудааст. 

2. Дар рафти гузарондани чорабинии аудиторӣ дар Хадамоти алоқаи 

назди Ҳукумати Ҷумҳурии Тоҷикистон аудити мутобиқат ва молиявӣ дар 

дастгоҳи марказии ҶСК “Тоҷиктелеком” ва филиалҳои он Шабакаи 

ҷумҳуриявии таҳвили маълумотҳо, Шабакаи телефонии шаҳри Душанбе, 

Филиали ҶСК “Тоҷиктелеком” дар вилояти Суғд ва Филиали ҶСК 

“Тоҷиктелеком” дар вилояти Хатлон гузаронида шуд. 

2.1. Ҷамъияти саҳомии кушодаи “Тоҷиктелеком” (минбаъд-Ҷамъият) 

дар асоси қарори Ҳукумати Ҷумҳурии Тоҷикистон аз 12 январи соли 1996 
№37 “Дар бораи барномаи инкишофи комплексии васоити 

телекоммуникатсияи Ҷумҳурии Тоҷикстон” таъсис дода шуда, мувофиқи 

қарори Маҷлиси умумии саҳмдорон аз 31 марти соли 2007 №1А 

Оинномаи он дар таҳрири нав тасдиқ гардидааст. 

2.2. Сармояи оинномавии Ҷамъият 178555,0 ҳазор сомониро ташкил 

дода, ба 1214,7 ҳазор саҳмияҳои оддӣ бо арзиши номиналии 147,0 сомонӣ 

тақсим карда шудааст. 

2.3. Муассисони Ҷамъият, ин Кумитаи давлатии сармоягузорӣ ва 

идораи амволи давлатии Ҷумҳурии Тоҷикистон соҳиби 95 фоизи сармояи 

оинномавӣ иборат аз 1153,9 ҳазор саҳмия баробар ба 169627,3 ҳазор 

сомонӣ ва 2,99 ҳазор нафар шахсони воқеӣ соҳиби 5 фоизи сармояи 

оинномавӣ иборат аз 60,7 ҳазор саҳмия баробар ба 8927,7 ҳазор сомонӣ 
мебошанд. 

2.4. Мувофиќи Оиннома ба сохторҳои зертобеи Ҷамъият 4 филиалҳо 

дохил мешаванд, аз љумла; филиали ҶСК “Тоҷиктелеком” дар шаҳри 

Душанбе, филиали ҶСК “Тоҷиктелеком” дар вилояти Хатлон, филиали 

ҶСК “Тоҷиктелеком” дар вилояти Суғд, филиали ҶСК “Тоҷиктелеком” 

дар Вилояти Мухтори Кӯҳистони Бадахшон (ВМКБ). 

2.5. Самтҳои асосии фаъолияти Ҷамъият ин ба даст овардани фоида 

аз фаъолияти хоҷагидорӣ ва истифодаи он ба манфиати саҳмдорон, 

ташкили шабакаи телекаммуникатсионии муосир дар ҳудуди Ҷумҳурии 

Тоҷикистон ва ворид гардидани он ба шабакаи телекаммуникатсионии 

ҷаҳонӣ, таъмини хизматҳои телекаммуникатсионӣ ба талабгорон дар 

ҳудуди Тоҷикистон ва хориҷи он, таъмини васоити техникӣ барои пахши 

барномаҳои давлатию тиҷоратии телевизионҳои кабелӣ ва радиои симӣ, 

таъмини тамоми хизматҳои алоқаи мобилӣ, гуфтугӯӣ, аудио ва 

видеоалоқа ва таҳвили алоқа, таъмини хизматҳои иловагии 

телекаммуникатсионӣ, алоқаи телеграфӣ, шабакаи интернет, пейҷингӣ, 

алоқаи фардӣ ва маълумотӣ ва дигар хизматрасониҳо мебошад. 

2.6. Низомномаи Шурои нозирони Ҷамъият бо қарори Маҷлиси 

умумии солонаи Ҷамъият протоколи №01-25 аз 14 июли соли 2025, қобили 

қабул ҳисобида, тасдиқ карда шудааст. Тибқи протоколи мазкур 
Исфандиёри Саъдулло- Раиси Шурои нозирон:- Сардори Хадамоти 

алоқаи назди Ҳукумати Ҷумҳурии Тоҷикистон, Муминзода Фаридун 

Солеҳ намоянда аз Кумитаи давлатии сармоягузорӣ ва идораи амволи 

давлатии Ҷумҳурии Тоҷикистон, инчунин 4 нафар аъзоёни Шурои 

нозирон аз масъулини аз масъулини сохторҳои Хадамоти алоқаи назди 

Ҳукумати Ҷумҳурии Тоҷикистон мебошанд. 

2.7. Аз таҳлили нишондиҳандаҳои истеҳсолӣ бармеояд, ки дар соли 

2025 хизматрасонии алоқа ва ғайра ба маблағи 155147,3 ҳазор сомонӣ ба 

нақша гирифта шуда, дар асл 259684,1 ҳазор сомонӣ иҷро гардидааст, ки 

167,4 фоизи нақшаи пешбинишуда буда, нисбати нишондиҳандаҳои соли 

2024 мутаносибан нақша ба 120207,7 ҳазор сомонӣ зиёд ва иҷроиш бошад 

ба 235812,6 ҳазор сомонӣ зиёд гардидааст. 

2.8. Хароҷотҳои хизматрасонии алоқа ва ғайра дар ҳамин давра ба 

маблағи 94185,9 ҳазор сомонӣ ба нақша гирифта, дар асл маблағи 

145077,6 ҳазор сомониро ташкил дода ба 154,0 фоизи нақшаи 

пешбинишуда баробар буда, дар муқоиса нисбат ба соли 2024 

мутаносибан нақша ба маблағи 59895,5 ҳазор сомонӣ зиёд ва иҷроиш 

бошад ба маблағи 122631,3 ҳазор сомонӣ зиёд гардидааст. 

2.9. Дар натиҷа Ҷамъият соли молиявии 2025-ро бо ҳисоби пешакӣ ба 

фоида ба маблағи 114606,5 ҳазор сомонӣ ҷамъбаст намудааст, ки нисбат 

ба соли ҳисоботии 2024 ба маблағи 113182,3 ҳазор сомонӣ зиёд мебошад. 

3. Оинномаи КВД “Маркази мутобиқати электромагнитӣ ва 
радиомониторинг” (минбаъд-Корхона) дар асоси фармоиши сардори 

Хадамоти алоқаи назди Ҳукумати Ҷумҳурии Тоҷикистон аз 19 майи соли 

2010, №210-16 дар таҳрири нав тасдиқ карда шуда, мақоми ваколатдори 

соҳибмулк вобаста ба идоракунии он Хадамоти алоқаи назди Ҳукумати 

Ҷумҳурии Тоҷикистон ва муассиси он Ҳукумати Ҷумҳурии Тоҷикистон ба 

ҳисоб меравад. 

3.1. Мақсади асосии Корхона ин таъмини ташкилию техникии 

фаъолият дар соҳаҳои мутобиқати электромагнитии воситаҳои 

радиоэлектронӣ ва дастгоҳҳои баландбасомад, таъмини омодабоши 

доимӣ барои истифодабарии захираҳои радиобасомадҳои ҷудошуда, 

қонеъ гардонидани зарурату талаботи давлатию ҷамъиятии самаранок 

истифодабарии спектри радиобасомадҳо ва воситаҳои радиоэлектронии 

истифодабарии гражданӣ аз ҷониби шахсони ҳуқуқӣ, сарфи назар аз 

шакли ташкилию ҳуқуқӣ ва тобеъияти идоравӣ ва шахсони воқеъӣ, 

бурдани назорати радиотехникӣ ва радиомониторинг мутобиқи 

қонунгузории Ҷумҳурии Тоҷикистон мебошад 

3.2. Даромади умумии Корхона дар соли 2025 аз ҳисоби иҷроиш ва 

кору хизматрасониҳо маблаѓи 15789,5 ҳазор сомонї ва харољотҳои он 

бошад маблаѓи 9326,0 ҳазор сомониро ташкил намуда, дар натиҷа 
Корхона давраи фаъолияти молиявиро бо њисоби пешакї бо фоида ба 

маблаѓи 6463,5 ҳазор сомонї ҷамъбаст намудааст. 

4. Ба истиснои таъсири ҳолатҳои дар боло зикршуда ҳисоботҳои 

молиявӣ ва дигар ҳисоботҳо барои солҳои молиявии 2025 дар Хадамоти 

алоқаи назди Ҳукумати Ҷумҳурии Тоҷикистон ва сохторҳои тобеи он 

маълумотҳои дақиқро оид ба ҳама муносибатҳои муҳими идоракунӣ, 

молиявӣ, гардиши воситаҳо ва натиҷаи амалиётҳои молиявию хоҷагидорӣ 

инъикос намуда, шартан мусбӣ арзёбӣ мегардад. 

5. Бо назардошти камбудию норасоиҳои дар натиҷаи гузарондани 

чорабинии аудиторӣ муайянгардида ва тибқи талаботи қонуни Ҷумҳурии 

Тоҷикистон “Дар бораи Палатаи ҳисоби Ҷумҳурии Тоҷикистон” ба 

масъулини Хадамоти алоқаи назди Ҳукумати Ҷумҳурии Тоҷикистон ва 

сохторҳои тобеи он тавсияҳо пешниҳод карда шуд. 
 
 

         Сардори Раёсат                                                    Абдуқодирзода Х.К. 


